КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаса ылдӧс мыччӧдъяслӧн
дінмуса фонд йылысь
Канмусянь веськӧдлан уджлысь окталун кыпӧдӧм могысь, геодезия да картография уджъяслӧн бӧртасъяс подув вылын Коми Республикаӧс социальнӧя да экономика боксянь сӧвмӧдан могъяс збыльмӧдӧм вылӧ "Геодезия, картография да ылдӧс мыччӧдъяс йылысь да Россия Федерация торъя оланпастэчас актъясӧ вежсьӧмъяс пыртӧм йылысь" Федеральнӧй оланпас серти Коми Республикаса Веськӧдлан котыр шуис: 
1. Вынсьӧдны Коми Республикаса ылдӧс мыччӧдъяслӧн дінмуса фонд йылысь положение тайӧ шуӧм дорӧ содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Коми Республикалӧн Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2017 вося йирым тӧлысь 4 лун
526 №
ВЫНСЬӦДӦМА
Коми Республикаса Веськӧдлан котырлӧн
2017 во йирым тӧлысь 4 лунся 526 №-а шуӧмӧн
(содтӧд)
Коми Республикаса ылдӧс мыччӧдъяслӧн дінмуса фонд йылысь
ПОЛОЖЕНИЕ
1. Коми Республикаса ылдӧс мыччӧдъяслӧн дінмуса фонд (водзӧ – Фонд) ӧтувтӧ ас пытшкас геодезияысь, картографияысь, топографияысь, гидрографияысь, аэрокосмосъёмочнӧй, гравиметрическӧй материалъяс да мыччӧдъяс, мый петкӧдлӧма графическӧя, цифрӧвӧя, фотографическӧя да мукӧд ногӧн да мый пыр колӧ видзны, кутшӧмъясӧс босьтӧма геодезия да картография уджъяс вӧчигӧн, мый котыртӧма Коми Республикаса канму власьт органъясӧн либӧ Коми Республикаса канму учреждениеясӧн, кодъяс серти Коми Республикаса олӧмӧ пӧртысь власьт органъяс збыльмӧдӧны учредительлысь уджъяс да уджмогъяс.
2. Фондӧ пырӧны геодезия да съёмочнӧй специальнӧй везъяслӧн ылдӧс мыччӧдъяс, инженернӧй да топография планъяс, кутшӧмъясӧс босьтӧны корсьысян уджъяс нуӧдігӧн, му юклан, муяссӧ инвентаризуйтан материалъяс, тематическӧй планъяс да схемаяс, материалъяс да мыччӧдъяс, мыйясӧс лӧсьӧдӧма кутан юӧрсӧ системаӧ вайӧдан да ӧтувтан пӧрадокын, сідзжӧ мыйясӧс урчитӧм пӧрадокын босьтӧма мукӧд источникысь (ылдӧс мыччӧдъяс да материалъяс). Ылдӧс мыччӧдъяслысь да материалъяслысь лыддьӧг, кутшӧмъясӧс пыртӧма Коми Республикаса ылдӧс мыччӧдъяслӧн дінмуса фондӧ, индӧма тайӧ Положение дорӧ содтӧдын.
3. Фонд пырӧ Коми Республикаса канму киӧ. Фондсӧ котыртӧны да видзӧны Коми Республикаса республиканскӧй сьӧмкуд тшӧт весьтӧ.
4. Фонд пырӧ Коми Республикаса промышленносьт, вӧр-ва озырлун, энергетика да транспорт министерстволӧн веськӧдлӧм улӧ. Фонд кутысьлысь уджмогъяссӧ могмӧдӧ "Коми Республикаса вӧр-ва озырлун да гӧгӧртас видзӧм серти юӧрлӧн мутас фонд" Коми Республикаса канму сьӧмкуд учреждение (водзӧ лӧсялӧмӧн – фонд кутысь, "КР ЮМФ" КР КСУ).
5. Ылдӧс мыччӧдъяссӧ да материалъяссӧ мӧдӧдӧны Коми Республикаса канму власьт органъяс либӧ Коми Республикаса канму учреждениеяс, кодъяс серти Коми Республикаса олӧмӧ пӧртысь власьт органъяс збыльмӧдӧны учредительлысь уджъяс да уджмогъяс, лоӧны уджъяслӧн заказчикъясӧн, кутшӧмъясӧс индӧма тайӧ Положениелӧн 1 пунктын, фонд кутысьлы Фондӧ пыртӧм вылӧ татшӧм уджъяс помалӧм бӧрын.
6. Ылдӧс мыччӧдъяс да (либӧ) материалъяс Фондӧ пыртігӧн ылдӧс мыччӧдъяслӧн дінмуса фондлӧн фонд кутысь быть лӧсьӧдӧ да мӧдӧдӧ ылдӧс мыччӧдъяслӧн федеральнӧй фондлӧн фонд кутысьлы татшӧм ылдӧс мыччӧдъяс да (либӧ) материалъяс йылысь тӧдмӧгъяс (ылдӧс метаданнӧйяс).
7. Фонд кутысьлӧн уджмогъясӧн лоӧны:
1) Фондлысь ылдӧс мыччӧдъяс да материалъяс пыр видзӧм да учётӧ босьтӧм;
2) ылдӧс мыччӧдъяс да материалъяс чукӧртӧм, Фондӧ найӧс пыртӧм;
3) ылдӧс мыччӧдъяс йылысь тӧдмӧгъяс (ылдӧс метаданнӧйяс) чукӧртӧм Фондын видзан ылдӧс мыччӧдъяс да материалъяс серти;
4) ылдӧс мыччӧдъяс да материалъяс сетӧм, мый видзӧны Фондын, "Ылдӧс мыччӧдъяслӧн канму фондъясӧ пырысь ылдӧс мыччӧдъяс да материалъяс сетан правилӧяс вынсьӧдӧм йылысь, та лыдын Индӧм ылдӧс мыччӧдъяс да материалъяс сетӧм йылысь шыӧдчӧм сетан правилӧяс, тайӧ шыӧдчӧмлысь форма да сы дорӧ содтан документ чукӧр пыртӧмӧн" Россия Федерацияса Веськӧдлан котырлӧн 2017 во рака тӧлысь 4 лунся шуӧмкӧд лӧсялӧмӧн;
5) ылдӧс метаданнӧйяс ылдӧс мыччӧдъяслӧн федеральнӧй фондӧ мӧдӧдӧм.
8. Фондлӧн ылдӧс мыччӧдъясӧн да материалъясӧн могмӧдӧны Коми Республикаса канму власьт органъяслысь да Коми Республикаса канму учреждениеяслысь, кодъяс серти Коми Республикаса олӧмӧ пӧртысь власьт органъяс збыльмӧдӧны учредительлысь уджъяс да уджмогъяс, Коми Республикаын меставывса асвеськӧдлан органъяслысь, юридическӧй кывкутысьяслысь либӧ торъя йӧзлысь уджсӧ.
9. Ылдӧс мыччӧдъяссӧ да материалъяссӧ, мый видзӧны Фондын, сетӧны торъя йӧзлы либӧ юридическӧй кывкутысьяслы, канму власьт органъяслы да меставывса асвеськӧдлан органъяслы сетӧны дон босьтӧмӧн, кутшӧмӧс урчитан пӧрадоксӧ индӧ Россия Федерацияса Веськӧдлан котыр.
10. Фонд уджалӧ керкаын, кӧні лӧсьӧдӧма торъя жыръяс да мый могмӧдӧма уджтас да техника боксянь Фондлысь материалъяс да мыччӧдъяс видзӧм да обработайтӧм вылӧ, та лыдын кутшӧмъяс кутӧны канму гусяторйӧ пырысь тӧдмӧгъяс.
11. Фондлӧн ылдӧс мыччӧдъяс да материалъяс оз вермыны лоны ньӧбан-вузаланторъясӧн да сетсьӧны бумага да электроннӧй копияяс вылын, мый видзӧны Фондын.
12. Фонд кутысьлӧн юрнуӧдысь кывкутӧ Фондлӧн материалъяс да мыччӧдъяс видзӧмысь, учётӧ босьтӧмысь да вӧдитчӧмысь, да сідзжӧ водзӧ видзны позьтӧм материалъяссӧ спишитан, бырӧдан пӧрадокӧ кутчысьӧмысь.
Коми Республикаса ылдӧс мыччӧдъяслӧн
 дінмуса фонд йылысь
положение дорӧ
СОДТӦД
Ылдӧс мыччӧдъяслӧн да материалъяслӧн, кутшӧмъясӧс пыртӧма
Коми Республикаса ылдӧс мыччӧдъяслӧн
дінмуса фондӧ,
ЛЫДДЬӦГ
1) картографияысь электроннӧй подув;
2) материалъяс да мыччӧдъяс, кутшӧмъясӧс босьтӧма картография удж да топография-геодезия корсьысьӧмъяс подув вылын, та лыдын топография картаяс да планъяс, топография боксянь мутас снимайтӧм йылысь отчётъяс;
3) тематическӧй картаяс да планъяс;
4) специальнӧй картаяс да планъяс
5) картографияысь атласъяс;
6) координатаяслӧн каталогъяс да геодезия везъяс пунктъяслӧн судтаяс;
7) спутникӧвӧй дифференциальнӧй геодезия станцияяс йылысь материалъяс да мыччӧдъяс;
8) меставывса да условнӧй координатаяс системаясысь Коми Республикаса меставывса координатаяс системаӧ (МКС-11) да Россия Федерацияса канму координатаяслӧн системаӧ (ККС-2011) вуджӧдан муртӧсъяс;
9) Коми Республикалысь административнӧй мудор, Коми Республикаса муниципальнӧй юкӧнъяслысь административнӧй мудоръяс, Коми Республикаын олан пунктъяслысь мудоръяс урчитӧм/опишитӧм серти материалъяс да мыччӧдъяс;
10) Му веркӧслӧн фотографическӧй серпасъяс, кутшӧмӧс вӧчӧма спутниксянь да аэрофотосъёмкаӧн;
11) стӧч геодезия подув вылын мутаслӧн фотографическӧй планъяс (ортофотопланъяс);
12) Коми Республика мутасын вӧрзьӧдны позьтӧм эмбур объектъяслӧн инпаса планъяс, вӧрзьӧдны позьтӧм эмбур объектъяслысь инпас урчитӧм серти дежурнӧй планъяс;
13) техническӧй планъяс, кутшӧмъясӧс дасьтӧма лӧсьӧдан либӧ тырвыйӧ артмӧдӧм объектъяс канму кадастр учёт вылӧ пуктӧм йылысь шыӧдчӧм кадастр учёт нуӧдысь канму органӧ сетӧм могысь (зданиеяс, стрӧйбаяс, стрӧитны помавтӧм объектъяс);
14) вӧрзьӧдны позьтӧм эмбурлӧн канму кадастрысь документъяс, кутшӧмъясын индӧма му участок юкӧнъяслысь координатаӧн опишитӧм, кӧні сулалӧны вӧрзьӧдны позьтӧм эмбур объектъяс; 
15) муяс инвентаризуйтан материалъяс да мыччӧдъяс;
16) мутас планируйтан проектъяс (кӧні опишитӧма планируйтчан тэчасысь юкӧнъяс, планируйтчан тэчасысь сӧвмӧдны планируйтан муртӧсъяс урчитӧм, федеральнӧй тӧдчанлуна объектъяс, дінму тӧдчанлуна объектъяс, меставывса тӧдчанлуна объектъяс меститны планируйтан зонаяс);
17) мутасъяс юклан проектъяс (гӧгӧрбок стрӧитӧм да стрӧитӧм вылӧ индӧм мутасъяс серти, кутшӧмъяс инасьӧны планируйтчан тэчас юкӧнъяслӧн мудоръясын);
18) му участокъяслӧн кар стрӧитан планъяс (гӧгӧрбок стрӧитӧм либӧ капитальнӧя стрӧитан объектъяс стрӧитӧм, выльмӧдӧм вылӧ индӧм му участокъяс серти);
19) проектируйтӧм да стрӧитӧм вылӧ му участокъяс, та лыдын санитарнӧй зонаяс, сетӧм серти материалъяс да мыччӧдъяс;
20) Коми Республикаын олан пунктъяслӧн топографияысь дежурнӧй планъяс да Коми Республикаын муниципальнӧй юкӧнъяслӧн топографияысь дежурнӧй планъяс, та лыдын дежурнӧй инпаса планъяс, му участокъяс сетӧм серти дежурнӧй планъяс, инженернӧй да геология выработкаяс серти дежурнӧй планъяс;
21) дінмуса да муниципальнӧй тӧдчанлуна геоинформационнӧй системаяс лӧсьӧдӧм серти материалъяс да мыччӧдъяс;
22) Коми Республикаса география объект нимъяслӧн каталогъяс;
23) геодезия да картография уджысь нормативнӧй да техническӧй документъяс;
24) геодезия, топография да инженернӧй корсьысьӧмъяс серти уджтасъяс, научнӧй техническӧй отчётъяс да документация, наука туялан да опытнӧй конструкторскӧй уджъяслӧн мукӧд материал да мыччӧд.

